
Indonesia tzümetsüng aser anentsüh
lendong nung nisung 10 asü

New Delhi, March 9, 2024
(Agencies): Lok Sabha elections
agitsü hopta ishika dang lia
Election Commissioner Arun
Goel-i menen toktsüogo aser pai
sodi meshiba shidi President
Droupadi Murmu-i agizükogo.

Züngsem asemi akümba
Election Commission of India
(ECI) nung menden tazüng ka lir
aser Goel-i sodi agiba ajanga
Chief Election Commissioner
Rajiv Kumar dang anünger.

Taruba hopta Lok Sabha
election agitsüba anogo osang
metetdaktsü lir aser tanü Goel-i
sodi agiba ajanga iba nung
tetsükdaktsü ajurutsü ama
ajiteter.

Goel-i sodi meshia züluba
shidi nung nija khuret kar ajanga
ta shia lir, sorkari pa dang
menden metoktsütsü shiogo saka
pai tashi manga ta ketdangsürtemi
ashi.

Pa temang manemba ajanga
sodi meshi asü ta asüngdangdang
"Goel temang junga dang lir" ta
ketdangsürtemi langzü.

"Sorkari tanga election
commissioners shimba maparen
tenzüktsü" ta ketdangsür kati
ashi.

Arun Goel ya 1985-batch IAS
officer ka lir aser pai November
18, 2022 nung voluntary
retirement agia liasü. Iba sülen
anogo ka lir pa Election
Commissioner inyaktsü shim.
Iba atema Supreme Court-i
Centre sorkar dang "kechiba

ariteper" ta asüngdanga liasü.
"Minister of Law-i tenüngtem

nungi nisung pezü shimteter. Iba
file ji November 18 nung renem
aser kasa anogo nung aben.
Prime Minister-ia kasa anogo
nung tenüng agizüker. Onoki
metokmeteper saka kechiba
yamai aritepa inyak? Kechiba
ariteper?" ta SC-i Centre dang
Goel shimba atema asüngdanga
liasü.

Ajisüaka Goel shimba anema
petition ka benokba yaküm two-
judge bench kati magizük.
Constitution bench kati iba ya
asadangogo saka Goel-i Election
Commissioner inyaktsü shimba
mathitsü lemtet.

Goel-i 2027 tashi iba mapa
inyaktsüba liasü aser pai
sangküm Chief Election
Commissioner Rajiv Kumar
menden melenzüktsüba liasü.

Goel-i menden metoktsüdang
Election Commission of India
nung pa aser Rajiv Kumar nati
dang Lok Sabha election agitsüba
asoshi tebilemtsü bena jembia
aruogo. Taoba ita Election
Commissioner Anup Pandey
kümsük agi tonger sodi ngua
liasü.

Pa ya December 7, 1962 nü
Patiala nung aso aser M. Sc.
(Mathematics) azüng. Punjabi
University nung tatidang ajak
nung First Class First aser
Record Breaker asübayong pa
nem Chancellors Medal of
Excellence agütsüogo.

Election Commissioner Arun Goel-i sodi agi

Guwahati, March 9, 2024
(Agencies): Prime Minister
Narendra Modi-i Honibarnü
Northeast state 6 nung Rs
55,600 crore jungnüa indang
terenlok mapatongtem sayatsü
aser ano aika atema lung
azüngtsüogo.

Arunachal Pradesh yimtiba
Itanagar nung 'Viksit Bharat Viksit
North East' sentong agidang PM
Modi-i Manipur, Meghalaya,
Nagaland, Sikkim, Tripura aser
Arunachal Pradesh nung
mapatong balala sayaba den aika
atema lung azüngtsüogo.

Mapatongtemji rail, road,
health, housing, education,
border infrastructure,
Information technology (IT),
power, oil & gas atema lir.

Prime Minister Modi-isa tanü
Sela Tunnel lapoktsü aser Rs
10,000 crore indang UNNATI
scheme tenzüktsü.

"Tanü linük nung 'Viksit
Bharat from Viksit Rajya' benjung
amonger aser nübortemi
'Northeast for Viksit Northeast'
jangrabangraba atema pelar" ta
PM Modi-i ashi.

"Northeast renloktsü atema
'Ashtalakshmi' mangdang lir
anungji northeast-i South aser
Southeast Asia den tourism,
shishilembaba aser sobaliba
tesentaktep tajung ayutsü
ayongzüker" ta pai ashi.

"Arunachal Pradesh nung
kibong 35,000-i pucca ki
nguogo, Arunachal aser Tripura
nung alir nisung meyirjang aikati
tzü tajemtsü nguogo aser
northeast state aikati connectivity
dak sendakba mapatong aika
nguogo" ta Modi-isa ashi.

"Item mapatongtem rongnung
education, roads, railways,
infrastructure aser hospitals dena
lir. Tourism mapatong ajanga
'Viksit Northeast' angutsü aser
tesüiba küm pungu tsüngda
senotsü timtiba agütsüogo" ta PM
Modi-i metetdaktsü.

"Centre sorkari northeastern
region temulung nung yur
'Mission Palm Oil' ta ser special
campaign tenzükogo. Iba mission
kübok mezüngbuba oil mill tanü
lapoker" ta pai ashi.

"Mission Palm Oil ajanga India
nung edible oil sector tsütsü
'Aatmanirbhar' kümdaktsütsü
aser aluyimertem ajangzüktsü.
Aluyimertemi palm cultivation
inyakba atema pelar aser
northeast ajungai terenlok
angudang 'Modi ki guarantee'
tetezü angatettsü. Sela Tunnel
aser Donyi Polo Airport
lapokogo. Kechi mapang südir
süaka Modi-i linük aser nübortem
ajungtsü atema inyaker" ta Modi-
isa ashi.

Union cabinet-i northeastern
region nung industrial development
atema UNNATI scheme agizükogo
aser iba scheme ya anogo ka nung
metetdaktsüba ajanga sorkar

ketdangsübaren sayuogo ta pai
ashi.

Tesüiba küm 10 tsüngda
northeast nung modern
infrastructure renlokba den peace
accords 10 tema nung sign
sütepogo aser arrtsü ken o tem
angatettepogo ta Modi-isa shisem.

"Taruba meraji Northeast nung
industry ulushitsüba lir aser ibaji
Rs 10,000 crore UNNATI
scheme ajanga bentsür arutsü.
Onoki northeast nung lanurtem
asoshi startups, new technologies,
homestays aser tourism dak
sendakba maongkatem agütsütsü"
ta pai ashi.

Centre-i Northeast nung tetsür
taküm jenjang melenshitsü atema
temulung agütsür. March 8 nü
'International Women's Day'
nung sorkari gas cylinder jenjang
nung Rs 100 ajemtsüogo, ta PM
Modi-isa ashi.

Linük nüjiso ngur 2014 küm
matongdang Arunachal Pradesh
nung connectivity tsütsü
reprangdangra tesüiba küm 10
tsüngda highways kilometres
6,000 yangluogo. Saka tesüiba
küm 70 tsüngda kilometres
10,000 dang yangluteta liasü, ta
Prime Minister-isa ashi.

PM Narendra Modi-i NE nung mapatong aika sayatsüogo

Kohima, March 9, 2024
(DIPR): March 9, 2024 nü
Prime Minister Narendra Modi-i
Arunachal Pradesh nungi
Nagaland dena NE state tem nung
mapatong balala sayatsü aser lung
azüngtsüogo.

PM Modi-i Nagaland nung
mapatong 7 lapoktsü aser
mapatong 5 atema lung azüngtsü.
Iba nung Wokha aser Zunheboto

Dimapur, March 9, 2024
(DIPR): March 9, 2024 nü
Bharat Seva Ashram Sangh,
Dimapur nung Shakti Roopa
Mahila Sammelan Programme
agiogo.

Shakti Roopa ya Mahila
Sammelan ajanga ayongzük aser
Bharat Roopa ya yimtsüngtem
nung züngsem 50 nungi 60
tsüngda aliba tetsür teloktem
bendenba lir. Mahila Sammelan
ajanga kibong nung tetsür
züngsem ajak külemi longjemtsü
aser tashi itdaktsütsü alizüng lir.

"Loktiliba nung tetsürtemi
tongti shilem agir aser tetsürtem
ya kibong aser lokti nung
tongtiret lir. Tetsürtemi loktiliba
nung shilem agiba ajanga linük ka
tashitaitba akümber, renloker aser
tejakleni aoer" ta Nagaland
Governor La Ganesan-i iba
sentong nung jembidang ashi.

Asen linük tejakleni aotsü
wadang nung tetsürtemi shilem
tulu agir aser tetsürtemi wadang
aika nung tenokdangbatem
ajangtetogo ta pai ashi.

"Tanü India tia yangerba nung
tetsürtemi tongti shilem agir saka
kasa mapang parnoki ajuruba

tayongzükbatem agizüker.
Tetsürtemi tayongzükba balala
ajuruaka linük yangerba wadang
nung parnoki temelenshi bener
arua inyaker aser tanü-a asenok
rongnung nisung kari lokti
tenzükba mapa inyakba osang
angashidang kanga pelar" ta
Governor Ganesan-i ashi.

"Nasha Mukt Bharat Abhiyan
ya loktiliba nungi addiction aser
substance abuse agientsü atema
inyakba mapa ka lir. Iba ajanga
asen loktiliba shirangdaktsür aser
asenok külemi longjemer iba
khuret samatsütsü. Anungji iba
mission nung shilem agir ajaki
merangtepa mozü achirtem
yaritsü aser nungittsü
ayongzüker" ta Ganesan-isa ashi.

"Shakti Roopa-i kanga dang
bendanga agüja humanitarian
service inyakba atema
tenüngsang agütsür aser maneni
loktiliba nung temelenshi tajung
adoktsü atema inyaktsü
ayongzüker" ta paisa ashi.

Iba sentong nung social
workers 5- Tajungsangla, Anita
Roy, Sumitra Biswas, Pora Tanti
aser Sharmila MoMin nunger
nem tetushi agüja liasü.

district tem nung tongtipang gari
lenmangtem ulushitsüba dena lir.

NIC-i Viksit Bharat - Viksit
Nagaland sayaba live-screen asü
aser iba sentong nung Dy CM Y
Patton, Road and Bridges
Minister G. Kaito Aye, Power,
Parl. Affairs Minister K.G.
Kenye, Chief Secretary J. Alam
aser bangdak department tem
nungi AHoDs aser HoDs aden.

Shakti Roopa Mahila Sammelan sentong agi

Nagaland nung mapatong kar sayatsü; lung azüngtsü

(Temalen) Prime Minister Narendra Modi-i Arunachal Pradesh yimtiba Itanagar nung 'Viksit Bharat
Viksit North East' sentong nung adenba angur. (Tsünglanglen) NIC-i Viksit Bharat - Viksit Nagaland
sayaba live-screen asüdang Dty. CM. Y Patton aser tangartem adenba noksa angur.

Mokokchung, March 9,
2024 (DIPR): March 9, 2024
nü Sungkomen Community
Hall, Mokokchung nung
Intensive Voters Awareness
Campaign ka agiogo.

Iba sentong ya Nehru Yuva
Kendra, Mokokchung-i Deputy
Commissioner & District
Election Office, Mokokchung
office den yaritepa ayongzük
aser Assistant Commissioner
Ajit Kumar, IAS-i tetsushi süa
jaoker ka ama shilem agi.

"Asenoki voting maparen
indang osang lemsateptsüla.
Asenoki voting rights meteta
alitsü tim aser asen tashi
amshitsüla" ta Ajit Kumar-i ashi.

"America nungeri vote

agütsütsü temetenji America
nunger dak alaka shingaia
agientsü makok aser ibaji voting
masüba ajanga dang agientettsü
ta Franklin D. Roosevelt-i
ashiba ama nisung ka indang
vote ji senti lir aser iba ajanga
lennir tajungtem shimtsü
akoker" ta paisa ashi.

Iba sentong nung mendenji
NYV Temjenzungla liasü,
Sungkomen Baptist Church
APW Imtimenla Aier-i temoatsü
meshia sarasadem, NYV
Talinochet-i tesentepertem
pelaa agizük aser Nungsang-i
anküp tepela o jembi.

Sentong agiba sülen
Electronic Voting Machine
(EVM) amshiyim sayua liasü.

Mokokchung nung Intensive Voters Awareness Campaign agi

Kohima, March 9, 2024
(DIPR): International Women's
Day nung Asangla Imti, IAS,
Secretary (Power)-i Power
Department indang Day Care
Centre ka lapoktsüogo.

Engineer-in-Chief, Power
indang office nung Day Care
Centre lapoktsüdang Asangla
Imti-i department nem
tenüngsang agütsü.

"Iba day care centre ajanga
mapa inyakba tsüraburtem nem
teyari tulu agütsür aser tanurtem
tiptema anitettsü. Iba ajanga
tanurtem tsüngda metettepa
akümtsü aser skill o
yimyayimpong angazükteptsü"

ta lai ashi.
Asang Imti-isa tsüraburtem

dang tanurtem centre-i anir
arutsü ayongzük. Iba ajanga
mapa tajungba inyaktsü aser
mapai maruba khuret ajema
akümtsü ta laisa shisem.

"Tanur aser tetsü na temang
anema alibarenji kanga
tongtipang aser iba ya kibong
atema dang masü saka loktiliba
atema tongtipang lir" ta Engineer-
in-Chief, Power Er. Moa Aier-i
ashi.

Iba Center ta department-i
tenla tera agüja lapoker saka
loktiliba asoshi tajangzük ka
asütsü imlar ta pai ashi.

Chief Engineer (T&G) Er.
Penrithung Yanthan-ia iba
mapatong indang osang lemsatep
aser takok ngua lapokba nung
yariteper ajak dang pelaba
metetdaktsü.

"Tanur kaji pei tetsü ka anasa
alitsübaji kanga tongtipang aser
office anasa iba ama facility aliba
ajanga mapa inyakba
tsüraburtemi parnok chirnurtem
junga anepaludar ta mulung lema
mapa inyaktettsü" ta pai ashi.

Sentong nungsa Chief
Electrical Inspector Er. Atoho
Jakhalu aser Addl. Chief Engineer
(T&G) Er. Kasho Chishi natia o
tatsütsü jembi.

Chumoukedima Ao Lanur Telongjem (CALT)-i 'Social
Responsibility Initiative' nung shilem ka ama March 9, 2024
nü Chumoukedima DC Complex merükteta mongogo. Iba
mapa nung züngsem 98-i shilem agia liasü aser CALT-i taküm
agi küm tanabuba DC Complex merüktetba mapa inyakogo.
Lokti nübodoka mapa inyakdang Chumoukedima Ao Senso
Telongjem Tir-i anir ketdangpurtem aser Aor teintet
rogotemi shilem agia liasü. Media Cell, CALT-i sangdong ka
nung teyariteper ajak dang pelaba metetdaktsüogo.

Kohima, March 9, 2024
(TYO): Nagamese aser
Tenyidie kentener Methaneilie
Jütakhrie Solo and the band
ajanga "Wedding Party" ta ser
music video tasen ka sayatsü
renemogo.

Kiyir benjung ya temeim aser
tenangzüktep benjungtepba
mapang ka lir ajisüaka tanübo
kiyir benjung ya rongsen aser
jenjang sayuba sobaliba ka
kümogo ta Methaneilie-i ashi.

Iba ajanga makamaitertemi
kiyir benjung atema khuret
kanga abener. Kiyir benjung ya
alima metembang tashi alitsü
anungji senotsü kanga meindoki

aser süngjemsüngjema kiyir
benjung agitsü atema 'Wedding
Party' ken mejem, ta pai ashi.

Iba music video recording
aser music ya Aseu Chadi,
Diethosilie Sorhie aser Kenny
Ser Solo ajanga lir aser Alo
Kath-i videography & editing
asü. Iba video nung actor temji
Kevidi Linyü, Dzüziengulie
Rame aser Sekuo Sekhose
nunger lir.

March 10, 2024 (Deobar)
nikongdang 1:00 ako nung pa
indang official YouTube
channel nung iba video sayatsü
ta Methaneilie-isa
metetdaktsü.

Power Department nung Day Care Centre ka lapokogo

Methaneilie-i 'Wedding Party' music video sayatsü

Mokokchung nung Chungtia Union Mokokchung Town-i achaayanga asüba “EBA-EÜV KI”
tanu  Joint Secretary of Health and Family Welfare, Government of Nagaland.
Wb.Nokchasashi-i meraketketa lapoktsür kelen lenirtem den tangokba noksa nungji angur.

Mokokchung, March/
Metsüremi 09(TYO): Chungtia
Union Mokokchung Town-i
achaayanga asüba “EBA-EÜV
KI” tanu  Joint Secretary of
Health & Family Welfare,
Government of Nagaland.
Wb.Nokchasashi-i meraketketa
lapoktsüogo.

Tsürabur mapang nung
parnoki kanga dang meranga
inyaka rizünga yutsüba ajanga
tanu nüburtem satok satoka
jenjang tajung nung liteter,
anungji asenok takum temjena
litettsü asoshi  tanen makai
nentaka inyaka alitsü kanga dang
tongtipang lir ta
Wb.Nokchasashi-i  ki lapoktsüba
sentong nung jembidang ashi.

Wb.Nokchasashi-isa tanu
alima nung senso shiai Aor senso
tajung ka ama Ao kin ajungkettsü
asoshi maparen balala shisatsü
agütsütepa kati ka nungittepa
alitsü tanu putui kanga dang
nungtaker ta sentong nung
adenshia alirtem ayongzüka ashi.

Kasa sentong nung President
of Chungtia Senso Mkg. Town
Tir Wb.Lanusüngzük Longchar-
itarur pela-a agizükba o jembi,
Arkong Ward Chairman
Wb.A.Bendangn kshi Jamir-i
tepela o jembi,ki asüba osang
Construction Committee
Convenor Wb.Limatsüba-i
agütsü aser Chungtia Senso
Mkg.Town Tongti Zülur
Wb.Imtiwapang-i melepzüng o

jembiba den iba ki meshiteta
Chungtia Baptist Arogo Pastor
Rev.Laka Tzüdir-i
sarasasadem.Sentong tembanga
Chungtia Fellowship
M k g . T o w n , I n c h a r g e
Wb.Imnameren-i sarasadem aser
iba sentong Wb.Tsükjemwati
Hoki ketdangsüba nung agia
liasü.

Mokokchung nung tanu
Chungtia Union Mokokchung
Town-i achaayanga asüba “EBA-
EÜV KI” ta asüba tetezü ya
Chungtia nunger yimkong
meyong ki ta asüba tetezü lir aser
iba ki nung Chungtia nunger
dang masü saka nungtakba
nüburtem aika anisüngtettsüsa
renema lir.

Chungtia Union Mkg.Town-i achaayanga asüba “EBA-EÜV KI” lapok

Kohima, March 9, 2024
(DIPR): NSDMA, Home
Department-i Kohima Municipal
Wards nungi teshimtet nübo anir
Urban Disaster Risk
Management indang Capacity
Building program ka agiogo.

Municipal kübok ward
züngsemtemi Urban Disaster Risk
Management Plan/ Ward Disaster
Management Plan meteta alitsü
nükjidong nung anogo ananü
sentong ayonga agiogo.

Ward disaster management

plan ajanga Urban Resilient
maparen inyaktsü aser iba ya
Urban Sustainable Development
nung telatet ka lir.

NSDMA, Home Department-
I 9th Kohima Town Assembly
Constituency den yaritepa iba
sentong ayongzük aser Dr.
Tseilhoutuo Rhutso-i tetushi süa
jaoker ka ama shilem agia liasü.

Mezüngbuba session nung
Assistant Manager (Training and
Education) NSDMA Khrolou
Koza Lohe-i Disaster

Management indang osang
lemsatep aser iba sülen Indian
Red Cross Society ajanga First
Aid demonstration sayu.

Iba sentong nung nisung 200
aden aser parnok rongnung Little
Flower Higher Secondary School
nung Class 9 kaketshir 45 dena
liasü.

Anogo anabuba nung Sub
Inspector Thejasetuo Keditsu-i
anir Fire and Emergency Services
ajanga Fire Safety osang
lemsatep.

Kohima nung Urban Disaster Risk Management sentong agi

Guwahati, March 9, 2024
(Agencies): Meghalaya
police-i Nagaland, Manipur aser
Meghalaya tsüngda drug
smuggling network ka
makdokogo.

Osang tejangja ka
angazükba sülen Ri Bhoi district
police-i Byrnihat nung
Nagaland nungi mozü shibelener

Kaisikamo'er ki mita ao.
Idangji parnoki sapon

pongdang 8 nung heroin 92.42
grams yua aliba apu.

Iba dak sendakba nung
maneni bushisüngdanga aodang
Nongmynsong nung Tilak Rai
(32) aser Imphal, Manipur nungi
tetsür Laipham Siphai (36) na
apu.

Interstate drug trafficking network makdok

March 09, 2024 nü Bhopal nung Madhya Pradesh Secretariat arongdang
 tangokba noksa nung angur.

Bhopal, March 09
(Agencies): Honibarnep
Madhya Pradesh state
secretariat building (Vallabh
Bhawan) nung mi lendong
atalok; anepdang 9:30 meta ki
tamentep tasembuba nung mi
adokba sülen idangyongjisa fire
brigade aja.

Fire brigade arua mi ensep
tenzükba sülen miji azüoktetogo
saka ki tamentep tasembuba
nungji maneni mokozü adokdar,
ta ketdangsertemi metetdaktsü.

Iba tatalokba dak sendakba
nung Madhya Pradesh CM,
Mohan Yadav-i, "Vallabh
Bhavan building tejenba ki
tamentep tasembuba nung mi
adokba osang kü nem
metetdaktsüogo. District
Collector-i kü nem
metetdaktsüba osang nung
ajemdaker ni Chief Secretary
dang ibaji ketdangsüa

reprangtsü tuyuba den külemi
iba tatalokba osang tejangja
bendentsü tuyuogo. Miji
azüoktetogo ta kü nem
metetdaktsüogo," ta
metetdaktsü.

Iba tatalokba ya state
Congress unit-ibo ashishiogo,
kechiyong Secretariat tamentep
tasembuba nungji tongtibang
document ajak rizünga ayur.

Congress-i, iba tatalokba ya
BJP sorkar menen rongdoktsü
atema inyakba lir, ta aitsü.

State Congress Tir, Jitendra
Patwari-i, Vallabh Bhawan,
Satpura Bhawan aser tanga
ministries nung tang agi
pezübenbuba mi adoker, ta
metetdaktsü.

Paisa, "Mi lendong
atalokyonga iba dak sendakba
osang kecha mali. India nung
kechiba Madhya Pradesh
indang ministries nung ang mi

lendong ataloker?," ta
asüngdang.

Congress lenir, Umang
Singhar-ia, tang Chief minister
teinyakdak Mohan Yadav aser
taoba mapang Chief Minister
Shivraj Singh Chauhan
(tenaprong BJP nungi) na
tsüngda tsükchiteper, anungji
Chauhan-i pa nem tai tonglokja
aliba documents rongdoktsü
atema iba ya inyak asütsüa
akok, ta tai tongloktsü.

Singhar-i, "Mohan Yadav
nem ken o kecha bushisüngdang
mesüdaktsütsü atema Shivraj
Singh Chauhan-i Vallabh
Bhawan nung pa indang
ochimashi file tem rongdoker,"
ta ashi.

"BJP sorkari party telung
nung raratepba ajanga
nüburtem sen lakh aika takoksa
ngudaktsür," ta paisa tai
tongloktsü.

Madhya Pradesh nung Secretariat building arong
New Delhi, Metsüremi/
March 09 (Agencies): Ministry
of External Affairs (MEA)-i,
Russia Army nung tenzüktsü
atema ashiokdakja anir aoba
India nunger tanaben anir arutsü
atema MEA-i tajungtiba
inyakdar, ta metetdaktsü.

MEA otongdar, Randhir
Jaiswal-i, Russia nungi sensotem
anir arutsü aser parnok kümzüka
alitsü atema sorkari inyakdar, ta
metetdaktsü.

Jaiswal-isa, MEA-i Russia
sorkar den tongtepratepa
inyakdar aser parnok dang India
nunger tekeraba nung chiokang
ta ajungshiogo, ta metetdaktsü.

"India nunger tenet Russian
Army nung tenzüktsü atema
ashiokja liasü. Onoki Russia
sorkar dang parnok tekeratiba
nung chiokang ta
metetdaktsüogo. Tiyazü
tenangzükba nung parnok sepai
nung shimmokertem- agents
anema inyakogo," ta pai
metetdaktsü.

Central Bureau of
Investigation (CBI)-i nisung

shibelenba network ka jangjaogo
aser ozüng alema India nunger
Russia sepai nung shimokba
agents anema ken o aika
benokogo.

CBI-isa India kübok yimti
balala nung nisung shibelenba
network jangjaogo. Social media
ajanga bendanglen mapa
maongka agütsütsü, ta India
nunger aika mesüzkdakja liasü,
ajisüaka parnokji Russia-Ukraine
tsüngda raraba tesem nung
shilem agidaktsütsü anema aniok.

MEA-i parnok dang teyari
meshir nisung 20 aliba tesem
jangjaba sülen yaritsü atema
inyakdar.

CBI-i maneni
bushisüngdangdar aser
nüburtem danga agency balalai
tiyazü nung mesüzüker, anungji
kanga kümdanga alitsüla, ta
tekümdangtsü metetdaktsüogo.

India nungertem mesüzüka
anir oa raraba tesem nung shilem
agidaktsüba dak sendakba nung
nisung kar melung melemteti pua
asüngdangyadar, ta MEA
otongdarisa metetdaktsü.

Russia nungi sensotem anir
arutsü atema onoki inyakdar: MEA

March 09, 2024 nü in Lahaul & Spiti district nung Indian Air
Force indang helicopter ka nungi shiranger ana anir aotsü
lia tangokba noksa nung angur.

New Delhi, March 09
(Agencies): National
Investigation Agency (NIA)-i
tawa Bengaluru nung aliba Cafe
ka nung pomb pokdaktsüsang
indang noksa tasen pezü
sayaogo.

NIA-isa sensotem dang
tekeraba nung iba nisungba
maitsüji jangjateta aputsü atema
parnok den yaritepdaktsüner, ta
mepishi.

Tamalen-a NIA-i social
media ajanga bomb
pokdaktsüsang indang CCTV
noksa ka sayaa liasü. NIA-i iba
nisungba indangji video tatsütsü
ana sayaba den külemi iba
nisungbaji jangjatsü atema
yaritepdaktsüner, ta metetdakja
liasü.

NIA-isa sensotem dang, iba
nisungba maitsü jangjateta
lemsatepertem indang maitsüji
parnoki shinga den-a
melemsateptsü, ta metetdaktsü.

Anogo ka tejaklen NIA-i X
ajanga, "Bengaluru nung
Rameshwaram Cafe nung bomb
apokba ken o nung melung
melemteti alisang indang osang
lemsateper nem senpet lakh 10
agütsütsü. Osang agütsüsang
maitsüji onoki mimshitsü," ta
metetdakja liasü.

Honibarnü NIA-i X ajanga
sensotem dang, bomb
pokdaktsüba ken o nung melung
melemteti alisangji tekeraba nung

jangjateta aputsü atema
yaritepang, aser noksa nung
aliba nisungji shibar jangjartemi
08029510900, 8904241100
ajanga osang metetdakjang
mesüra email info.blr.nia@gov.in
ajanga tongtepratepang, ta
mepishia metetdaktsü.

NIA-i sayaba mezüngbuba
video ji second 49 shi lir; iba
video nungji nisungbaji BMTC
bus kati ayaketa atuba sülen
tiyongtsülen aliba menden ka
nung amener; bus nung aliba
CCTV camera paidoktsü atema
pai nokdaker ano tesülen lua
amener aser tesüsa bus nungjagi
ayazüka alur.

Ano külen Bengaluru nung
kanga nüngtugu Rameshwaram
Cafe hopta ka shi shibangba
sülen Honibar nungi tanaben
lapokogo.

March 1 nikongdang 1:30
ako meta Rameshwaram Cafe
nung bomb apokba lendong
nungji nisung ter yirua liasü.

Rameshwaram Cafe nung
anogo ishika tejaklen ang
lendong atalokyonga
Honibarnep tanaben iba Cafe
lapokdang nisung aika telungi
aitsü atema tarensena nokdaka
liasü.

Honibarnep iba Cafe
tanaben lapoka Cafe co-
founder, Raghavendra Rao
den staff temi linük naklo ken
tena liasü.

NIA-i Bengaluru nung bomb pok-
daktsüsang noksa tasen kar saya

mailto:info.blr.nia@gov.in

Tsüngrem yimli lapokba jabi

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Asenok tamanger shia Yisu Khrista ajanga
tebu Tsüngrem den ajuruteptsü asoshi
kishi lapoktsü japi nüngdaker. Iba jabiji

Yisu Khristai dang agütsür. Iba jabi alirtemji
dang Tsüngrem yimlii itettsü. Ajisüaka, iba jabiji
mashimashi nem magütsür saka nisung kati
kodang Yisu Khristaji kibur aser kümtetdakba
Khrista ta nangzükdir, idangji dang agütsür. Yisu
Khrista alima nung alidang, kodang nütsüngtemi
Paji dang taküm Tsüngrem chir Khrista ta
metetdaktsü, idangji dang kotak yimli jabi (
süngkümrütsü) ji parnok nem agütsü. Aji oda,
kodang Pa nütsüngtemi  Paji dang shitakba
Tsüngrem chir aser kümtetdakba ta metet,
idangji dang parnoka Yisu Khrista den
tesendaktep tajungba aküm. Kiburi kilir dak
temulung melemtet tashi kilir nem jabi
magütsütsü, iba kasaji anogo shia Yisu den
sayatenya mapa tapu balala inyaka jaja-aka,
nütsüngtemi Paji Tsüngrem chir ta menangzük
tashi kotak yimlii aitsüba jabibo shinga nema
magütsüi liasü. Aji oda, kodang nütsüngtem
rongnunga Peter-i Yisu dang "na taküm
Tsüngrem chir Khrista," ta ashi, idangji dang
Yisui pa nem kotak yimli lapoktsü aser
shibangtsü jabi agütsü. Nisung ka asoshi iba
tashiji kanga tulu lir. Kotak yimli jabi agütsüba
tetetzü Tsüngrem den indang-indanga
jembitettsüba tashi aser ibaji Yisu Khrista den
tesendaktep junga ali nung dang, Pai agütsütsü.
Aji oda, kodang Peteri pa nem Yisu Khristai
agütsüba jabi ain aser tashiji meteta aru, pai
tebu Tsüngrem den mashi mapang ka nung
jembitettsü koka aküm. Iba jagi kodang Pentecost
anogo nung Peteri nisung meyirijang aika
adenshia alidak Yisu Khristai kümzüker ta
sayutsüngi, pa nem agütsüba jabi agi kotak yimli
kishi lapoker nisung aika  nem tekümtet agütsü.
Peter ya tazüngba nisung masü saka
mazüngmemetetba nisung, paji ango pur dang
liasü, saka pa ket nung kotak yimli japi am-a
aliba agi kenü nung pai nisung meyirijang asem
temulung meyipdaktsür kotak yimli osang
tajung agi parnokji kümzük ( Tenyar mapa 2:41)
. Ano kodang Peteri tsüngtsüker ka ajuru, pai
kasa jabi jagi kotak kishi lapoktsür pa nem
taneptsü agütsü. Kodang parnok tepuokdak
liasü, pai kasa jabi jagi kotak kishi lapoker
Tsüngrem den jembi aser pai bena aliba japi
tashi jagi tepuokdak kishi dena lapok. Tanü
asenok tamangertem asoshi kanga tongtibang
nüngdakji Peter nem agütsüba kotak yimli jabi
tashiji asütsü. Iba jabiji asenok ket nung melira
asenoki kotak yimli nung alitsü asoshi tanüla
anir marutettsü, kechiyong asenoki nübortem
asoshi kotak yimliji melapoktsütettsü. Asen
ket nung kotak yimli jabi ali tashi asenok
tetsübutsü kecha mali, kechiyong asenoki
Tsüngrem dang indangindanga shitettsü (
Filipi 4:6). Aji oda, na tashimait aodanga
melamelaa Tsüngrem dang nungi tashi tasen
meshitettsü. Na kotak süngküm rütsü (
T.Mapa 16:19) amba nisung, Tsüngrem tashi
tulu alisang asünungji, kodangsa asenok dangi
timtemer aser shisabolurtem arudir, idangji
asenoki parnok nem tesünep agütsütettsü.
Tsüngremer yimli jabi amsang asütsübaji koda
tashi tulu aser jangratemtsü. Shibaisa Yisu
Khristaji  dang Tsüngrem chir aser al i
meimchirtem asoshi kümtetdakba ta
amangdir, pa nem iba jabiji agütsütsü.

~ L.Kika Pongener.

Asen sobaliba metsüngareta benshitsüla
aser wazüka ayutsüla

(Yashi adok nungi...)
Takartemi sensakertem nem tsükdem agüja chiyungdaktsü... Sensakertem-

ia takar tang tashi anga-a tenzük a aru. Ajisuaka, tanü asen putu nung libaliro
reprangdangra, takar o sensaker tebendang mali, sensakeri takar tang
metenzüknur, takari sensaker tang memeimer, tilar-i tulur tang aküm
metsübur, tulurtemi tilar hau ta züngoka mali, libalirotepba agi tanü asen lima
majunger. Lokti tentet ajak nung tanishir/lenir tang suner...Tanidaker shinga-
ia mesuner...Tanishir/tekolak/lenir menden raktepdang lokti ajunga nung
mepetmesu aser telemsa adoker.

Anempong : Otsüla oboula nunger anembong kanga takang lia aru. Nisung
kar mi agi rongseta suadokra, tzü agi ponger orr sudokra, sungdong nungi tsüka
suadokra, Keyi-Pongzü agi nguseta sudaktsüra, küküa anemponga among.
Takar-taitertem kika-suchi benjong nangzükra küm junga anembong...
Kinungtsü kinungpu na yipden nunga külemi memejang aser shi nung
memedemi küm junga anempong. Kibong nung tanür sora, Ak techanu mepora,
An techanu ruzükra, Azü techanu mepora...Iba mapang nungjia anembong.
Anembong mapang nung tangar kidangi kipoksem maor, mesura tangar-a
shinga kisemi marudaktsür. Achi-ajemba nung kechi machitsüla kechi
majemtsüla, item ajungaji mechi-mejemi asüngteta anembonga aru. Aji oda,
anempong raksara kinungpu o kinungtsü na rongnung shibai raksa pa/laji
arimashir aser kibong nunga azükaro masür... ta atet-aponga aru. Otsüla-oboula
nunger anempong agi mekabanga alinung, alu mapa inyaktsü mapang telemtet
dang maliasü, saka iba mapang telatet nungji meranga inyaker tepok sunga
chia-jema lia aru.

Ashibang : Otsüla-oboula nunger kechisarena ajak nung asüngteta
ashibanga lia aru. Kibalembu nunga kin-kidong kar denbo lembu-mazük ta
kibalembutsü ashibanga aru.  Kin-kidong kar den ken o adoka kati ka nem
tatok magütsüteti senchi-menchi, Nashi-Ak taküm agi chitepa lira,
kibalembutsü ashibanga aru, kechiyong shi-merem agi sudanga alinungji
kibalembura arimashir...ta ashibanga aru. Arem nung shikarir-tema shi tarep
khasetra/tepsetra tia tamajung asür...ta ashibanga aru. Nisung kar menen-mechi
agi suadokra (Un-natural death) kinunger sosem, mesura pur-ashipuri tamasa
sotaktsü, saka tangar kari tamasa temangji sotaka amangra, iba menen-mechi-
ji menar... ta ashibanga aru. Ano menen-mechi agi asürtem yimer aremdak leper
nung külemi aremtsü ashibanga meremdaktsü.

Tanü alima ajunga nung sobaliba yimsoshiba mapang ka lir. Asen Aor-a
benjong-bentsü, lokti-senden aser sentep-senji ajunga nung onuk jembir,
tajungshi o jembir aser tepela/tayongzükba o jembir ajungai, asen sobaliba ayak
mesamadaktsüi wazüka ayutsüba indang kanga bulua jembiba mapang ka lir.
Talisa, pei tetsü oshi mesamai wazüka ayutsüba indang kanga bulua jembir.
Ajisuaka, jungjunga reprangdanga ora, asen sobaliba aser oshi-oben wazüka
ayutsü nungdem nung  sentong tajung kar atonga inyakba tsüngsu kecha
mangur.  Anungji o agi jembiba dang masü, saka mapa küma inyakdi ta sura,
sentong tajung kar atonga inyaktsüla. Aji oda, shitakba mapa küma inyakdi
sura... Takoktsü lenmang karbo lir amai bilemer...Kokrabangla, ABAM-i
bangzüng ka renemer küm shia, ABAM küpok lim arogo ajunga nung asen
'Sobaliba' aser 'Tetsü Oshi' wazüka ayutsü nungdem nung, küm shia Deobar
anogo kar shimteta sentong tajung yanglua, asen sobaliba aser tetsü oshi wazüka
ayutsü sentong agitsüla....Iba anogo nungjibo tekülem sentepi arur ajunga asen
kin sobaliba subotsü subor arutsüla...Aser tekülem sentep sentong ajungaji asen
'Tetsü Oshi' temeja agi dang agitsüla...ta küm shia Deobar ana-asem-ka shimteta
agitet nungpo, asen sobaliba aser tetsü oshi ya wazüka yutetla ta tebilemba ka
lemsateper. Iba sentep sentongji Devotional sentep nung dang masü, saka tetsür
(Women) sentep, lanur (Youth) sentep aser tila tanür (Child) sentep ajak nung
küsaji agitsüla.  Aser ABAM-isa ayongzüka magi-aka, lim arogotemi pei arogo
sasep nung, küm shia Deobar kar shimteta sentong tajung yanglur agitsüa koka
dang lir.

Anungji tanü asen Aotsür Aor lanu asensortemi asen sobaliba tamajungtem
ajak intoker, tajung küma yanglushir, ano sobaliba tajungtembo wazüka ayutsü,
aser talisa asen tetsü oshi, jaya-jako, nungja-koja aser ayak mesamai wazüka
ayutsü ajungshir. Ajioda, asen sobaliba otsü-ren ajakji tebang o agi tang
angazüktepa aru asünung, aser yimtsüng shia benshia aruba aser jembia arubaji,
ashiko, kar-kar nungbo tera-rabo balala asütsüa akok. Anungji iba ocet nung
ya  metong-mejen, metok-meperi kar zülusema lira, tazüngertemi metongshia
azüngtsü mepeshir. Aser ano temeteter-ibo iba ocet nung ya mabensabatem
aser temeleshitsü ajitetbatem melenshitsü nungpo pelaseta agizüktsü, aser ano
kari semloka zülu nungpo kangasa tajungba sula. Aji oda, tarutsü putu  lanur
asoshi kanga tongtipang tangazüktsü lesson ka asütsü. Ajioda, ajak tabensa ta
masü, saka ni angazüka aruba kar wazüka ayutsü atema tongmelang agi
lemsateper.

ANOGO ABEN TSÜNGREM DEN

TAMANG NUNG
ANUALEMA TELI

Kibuba mapa shibai anüalem agi
inyaker pa atakatem sang...; Yerimia

48:10b.
Koba mapa nung südir süaka anüalem

taküm kaji tamakok, takoksa aser tesasaba
nung tempangdaktsür. Tangar den mapa
wadang kecha jangyu medema takok ngua
inyaktsü makoker, saka aiben pur
medemer tezüdang aludaktsür. Alima
taküm jenjang balala nüngdak ajak
Tsüngremibo moaja liaka, item
temoatsütem shitak alangzüka
magitettsüsa mojinger hatir tamajungtiba
anüalem agi arakmoka tamanger aika ali
taküm jenjang nung anüngakong agi
sempettsür.

Apijemtsü 10:4, nung yamai zülua angur.
"Anüalemba teka agi sensak atener; saka
teinyak teka agi takar kümdaktsür."
Anüalemba taküm kaji ali taküm libaliro
inyaksangshi ajak nung takoksa dang
masü, tanela taküm asoshia teyanglur
Tsüngrem madang sentsühtsür tamanger
ka kümdaktsür. Yerimia kaket yagi asenok
dang kanga nentaka shisadanga
angatetdaktsünübaji, kodanga anüalema
amangba tamanger masütsü, kodanga
anüalem tanela nem kokdakja
metenzüktsü, kechiaser iba anema
Tsüngrem o nung shia aliba tongtipang
ojangji; "Atakatem sang" ta shia angur.

Adianu, Kibuba atakatem agi menüpba
tamanger aser tenzüker ka asenok
masütsü anüalemba tanela anema kanga
kümdangdi. Oh Tsüngrem, anüalemba
anema takoker küma litettsü kü nem tashi
kuagma. Amen.

March 09, 2024: Sayutsüngir
Franklin Graham-i US arrtsülen
anogo 10 nü "God Loves You
Frontera Tour" ayongzüka agiba
sentongtem nung nisung 4,000
dak temai Yisu Khrista
agizükogo.

Eagle Pass nung
osangbenertem den jembidang
Graham-i, "Ni United States
tesem balala nung tamalen
sayutsüngia aruba den
medemdangra yangi nisung
teimtiba adenshiogo. Nisungtem
ayar aser yirur. Nisungtemi ochi
atema tzürar," ta ashi.

"God Loves You Frontera
Tour" ya February 24 nü
Brownsville, Texas nung
tenzüka liasü aser March 9 nü
Chula Vista, California nung
tembangogo.

Iba sentong ya McAllen,
Texas; Laredo, Texas; Eagle
Pass, Texas; Del Rio, Texas;
Presidio, Texas; El Paso, Texas
aser Tucson, Arizona nunga agia
liasü.

Billy Graham Evangelistic
Association (BGEA)-i, tesem
tenet nung nisung 33,000 dak
temai Khrista osangtajung
angashiogo aser nisung 4,000
dak temai pei taküm Yisu Khrista
nem bendanga agütsüogo, ta
metetdaktsü.

Interview ka nung
jembidang Franklin Graham-i,
"Arrtsülen aliba nüburtem dang
sayutsüngitsü atema Kibubai ni
ajungshi, ta ni amanger," ta
metetdaktsü.

"US nung iba tesem ya
sendokba tesem ka amai lir.
Temesepba mozü
shilbelenertem aser nisung
tamajungertem lir. Iba ama
tesem ka nung nisung
tajungertembo tiyongtsü nung
mejeper, aser nai ajakji tizüka
alitsüsa akümer," ta pai ashi.

Iba tour nung Graham-i
sayutsüngibaji Spanish oshi
nunga meyipzükja liasü. Item
sentong nung Marcos Witt aser
taoba mapang Hillsong

kentener, Taya nati ken tena
liasü.

Ozüng alema bendangertem
aika Eagle Pass-i aruba ajanga
tesüiba küm ka yangji alirtem
kanga timtemogo.

Eagle Pass Fire
Department-i tesüiba küm ka
tsüngda Rio Grande River nung
tasümang aika angu. Texas
nung ketdangsertemi Del Rio
sector  nung sepai 1,800
jenokdaktsütsü atema kiojen
yangludar.

Eagle Pass aser temeket
nung aliba Arogotemi iba tour
atema ita aika renema liasü.

New Journey Church nung
pastor, Abner Chavez Gallegos-
i, "Nisung aika tanela kümzüktsü
atema ni sarasademer," ta
lemsatepa liasü.

Tree of Life Church nung
Pastor  Don Crabtree-ia
Graham tour  jakdang
Arogotemi iba sentong atema
renemba ngua pa kanga
ajungmesoa liasü, ta lemsatep.

'God Loves You Frontera Tour' nung nisung 4,000-i Khrista agizük

Eagle Pass, Texas nung 'God Loves You Frontera Tour' nung Franklin Graham (ajichilen)-i
jembidang tangokba noksa nung angur. Kasa noksa nung Spanish oshi nung meyipzüktsür
BGEA sayutsüngir, David Ruiz-a angur.

March 09,  2024:  Alima
tesem ajaklen Khristan
tetsür tem kangshia
kiyimdaktsüba ya tebilemtsü
onük tuluka kümogo, ta Open
Doors indang Gender Report
ajanga metetdaktsü.

Iba report ya International
Womens' Day matongdang
sayaa liasü.

Khristan melungtet telok
Open Doors indang 2024
Gender Report ya Open Doors'
global research team-i renema
liasü. Iba report nung alima
nung Khristantem alitsü linük
tamajungtiba 50 nung Khristan
tsür tem kangshi kibong
kümdaktsüba aser tetsürtem
anema inyakba osang tejangja
metetdakja lir.

Yimsü nung ajemdaker
Khristan tetsür tem anema
inyakba aser  sendokba
tatalokba aika lir; alima nung
Khristantem alitsü linük
tamajungtiba 50 nung linük

shilem 84 nungbo Khrista
tetsür tem kangshia
kiyimdaktsüba amokmeren lir,
ta 2024 Open Doors World
Watch List  a janga
metetdaktsü.

"World Watch List nung
aliba linüktem nungi shilem 84
nungbo Khristan tetsürtem
kangshia  kiyimdaktsüba
amokmeren lir; iba ya kanga
bulua benshir aser tebilemtsü
onük tuluka kümogo," ta Open
Doors team nungi research
agirtemi metetdaktsü.

"Tatitshitsü agi, Horn of
Afr ica nung Islam yimsü
toktsür  Khristan yimsü
agizüker  tetsür  chanutem
kangshia  tamburtem den
kiyimdaktsür," ta report nung
shia lir.

"Tetsürtem amokmerentsü
aser azüoktsü atema tashiyim
amshia raksatsür  mesüra
kangshia kiyimdaktsür. Item
asalentogng ya Khristan

tetsürtemi Yisu dak tamang
akaba nokdangtsü atema lir," ta
kasa report  a janga
metetdaktsü.

"Central African Republic
nung kiralongrar temi
yimtsüngtem amaker  aser
Khristan tsürtem tashiyim
amshia raksatsür  mesüra
kangshia kiyimdaktsür. Ano
tetsür karbo shi tejangraba
atema alar ama ayur," ta report
nung shia lir.

Open Doors USA nung
CEO, Ryan Brown-i, "Tanü
alima nung Khristan million
365 dak temai reshikangshi
ajurur. Yisu sülen anidakba
atema anogo shia taküm
lendong ajurur.  Tasütait
tamangertemji aika tetsürtem-
kinüngtsür tem, tetsütem,
aianutem aser ja latem lir.
Lenmang tasak süaka parnoki
Khrista  metoktsür," ta
metetdaktsü.

Item linüktem nung

Khristan tsürtem kangshia
kiyimdaktsür, tashiyim amshia
raksatsür,  azüker,
amokmerener aser puer aoer,
ta report nung shia lir.

Item linüktem nungji talisa
Yisu sülen anidaktsü
telemtetba agiba agi parnoki
timtem kanga ajangshir, ta
research agir temi
metetdaktsü.

Open Doors US COO,
Sarah Cunningham-i, "Item
tasütait tetsürtemi reshikangshi
ajangshiyonga parnoki Yisu
dak taliba dang amangba onoki
kulisüa nguogo.  Meimchir
temeden atema ola adokertem
maliyonga parnoki Kibuba
yimli atema inyaker; parnoki
parno kibongtem aser loktiliba
nung Yisu Khrista a tema
tesangwa yadaktsür  aser
asenok dang chichiba tamangji
kechiar sayur," ta metetdaktsü.

Ajisüaka yimjung atema
teimla lir, ta research agirtemi

metetdaktsü.
"Arogo aser  yimten

lenirtem ajanga temelenshi
adoktsü akok aser yimjung
atema maparen atangji
inyakdar," ta report nung shia
lir.

Open Doors-isa alima nung
Arogotem dang Khristan
tetsür tem aser  tetsür
chanutem kümzüktsü aser kasa
temeden agütsütsü atema
inyaktsü ayongzük.

Open Doors USA nung
gender  per secut ion
specialist, Helene Fisher-i,
Khristan tetsürtem puer aoba
sü len  kangshia
kiyimdaktsüba tatalokba aika
lir,  a j isüaka  tanga yimsü
toktsü r  Khr is tan  yimsü
agizüker tetsürtembo parnok
kibongtemia sendoka parnok
kibong akhümket wazüka
ayutsü atema tanga yimsü
amangertem den kangshia
kiyimdaktsür, ta ashi.

Alima tesem ajaklen Khristan tsürtem kangshia kiyimdaktsür: Open Doors

Imphal, Metsüremi/March 9
(Agencies): Manipur chief
minister N Biren Singh-i ashiba
agi, state nung National Register
of Citizens (NRC) benoktsü
atema srorkar tamendakdak
lepshia jembiba mapang,
tatembangbuba telemtetba ya
Centre-i agitsü.

Iba ken o indang jembiba
mapang Manipur CM Biren
Singh-i, "iba telemtetba ya
Centre sorkari agitsü," ta ashi.

"Onok indang assembly-i

bangzüng agizüka benokogo,
ajisüaka tanungba mapatem ya
Centre kabuma nung lir," ta
Manipur CM Biren Singh-i ashi.

Paisa, "anungji ni union home
ministry nem temepeshiba
agütsütsü aser iba sülen kechi
inyaktsü ali aji inyaktsü," ta
shisem.

Manipur nung National
Register of Citizens (NRC)
benoktsü atema sensaksema
aliba mapang tang CM-i iba olen
lemsatepogo. Iba onük ya kanga

Manipur nung NRC benoktsü atema Centre dak keta lir: CM Biren

tongtibang aser iba dak sendakba
nung lokti balalai pei tebilemba
lemsatepba onük ka lir.

Manipur Assembly-i taoba
mapang state nung National
Register of Citizens (NRC)
benoktsü atema bangzüng ka
agizükogo.

Manipur sorkari NRC
benoktsü atema pusemba
lemsatepogo, ajisüaka
tatembangbuba telemtetba
agitsü atema Centre sorkar dak
keta lir.

AO OSHI ANGAZÜKDAK:
TANÜ ANGAZÜKTSÜBA OJANG

Sosang
(n) Yimten aser lokti lenir (political leader)
* Yimten nung sosangtemi telemtetba agir.
Sosanglak
(n) putu menden nung teküpbokba menden ( last status in
village council)
* Sosanglak purtemi tatar tazüngpur ashi angar.

TIPLEN :
1. Tesüngjem, 5. Tetemsü,
6. Oru,8. Rür, 9. Ozü, 11. Lemjem,
14. Anü, 15.  Longkak,
16. Ashikülak.

LANGTSÜNGLEN :

2. Entsü, 3. Mersü, 4. Otia,

10. Zünga, 12. Jakla, 13. Maka.

1 2 3 4

5 6

7

8

9

10 11

12 13

14

15

16

TIPLEN

2. Auo nung chiyongtsü asenba - (7)

5. Mangyimba mapang - (5)

7. O tamendakdak - (4)

8. Pei dak malangba - (7)

10. Juli - (7)

12. Sen ayudak - (7)

14. Tenük agi ajitet - (4)

15. Tamajung aküm - (5)

16. Apuso - (7)

LANGTSÜNGLEN
1. Lenmang - (7)
2. Aor kidong ka tenüng - (6)
3. Tenarong maten - (6)
4. A _ _ _ g - (3)
6. Mopung apodoka

ola adokdaktsüba - (3)
9. Tongtipang tagitsü - (7)
10. Menungra bilem - (6)
11. Aiür - (6)
13. S _ _ _ k - (3)
14. T _ _ _ r - (3)

Jorhat, Metsüremi/March 9
(Agencies): Ato Kilonser
Narendra Modi-i Honibarnü
(March 09) Assam nung Jorhat
jila semdanga tongtibang
sentong ana nung shilem agiogo,
kong state indang sobaliba aser
puti otsü tongtibangtem
sayaogo.

Jorhat semdangba mapang
Ato Kilonser Narendra Modi-i,
Lachit Borphukan indang kerak
yanglu sayaja liasü, shiba Assam
puti otsü nung kanga dang
tongtibang nisung ka lir. Paisa,
sobaliba sentong 'tarpan' nung
shilem agia liasü.

Ahom nunger general aser
military commander Lachit
Borphukan indang kerak yanglu
sayaba ya Assam nungertem
atema kanga dang tongtibang

mapang ka liasü, shiba kanga
tasü aitba aser lenir tajung asüba
atema kanga nüngtugu lir.

Iba kerak yanglu ya
Borphukan-i state puti otsü
nung tongtibang shilem agiba
aser Aso 17buba nung Mughal
nungertem ket nungi Assam
kümzüka ayuba atema pa nem
tenüngsang aser tetushi
agütsüba temaitsü lir.

Kerak yanglu sayatsüba
sülen Ato Kilonser Modi-i
'tarpan' inyakyim nung shilem
agia liasü.

Ato Kilonser-i, Hollongapar
kübok Teok anasa Lachit
Barphukan Maidam
Development Project nung
'Statue of Valour' ya sayaja
liasü.

Modi ya Arunachal Pradesh

nungi helicopter ka nung
Assam-i aru. Pai Ahom nunger
sobaliba sobutsü semer liasü.

PM Modi-i Ahom nunger
sobaliba aser tamangba yimsü
sentong nung shilem agi, koba
kerak yangluba sayaba sentong
nung shilem ka liasü.

Iba sentong nung shilem
agitsü atema Ato Kilonser
meina Assam chief minister
Himanta Biswa Sarma oa liasü.

Iba kerak yanglu ya
nüngtugu sculptor Ram Vanji
Sutar-i yanglu, koba süklep 84
talang aser iba den
tamendakdak süklep 41 talang
lir, anungji tamendakdak aser
kerakyanglu na senteper süklep
125 talang lir.

Taoba Tir Ram Nath Kovind-
i iba kerak yanglu yanglutsü
atema 2022 küm February ita
nüngshilong azüngja liasü.

Lachit Borphukan ya Ahom
chuba yimli nung (1228-1826)
nüngtugu sepai arkodong ka
liasü aser pai 1671 küm "Battle
of Saraighat" nung tongtibang
shilem agiba atema ajaki
jangja lir.

Iba tongpang nung
Borphukan-i par sepaitem
kanga junga aniba ajanga
parnoki Raja Ramsingh-I-i
aniba Mughal sepaitem
nokdangteta liasü.

Assam: PM Modi-i Ahom general Lachit Borphukan indang kerak yanglu sayatsü

 Lachit Borphukan

Agartala,Metsüremi/March
9 (Agencies): North Tripura
District, Dharmanagar nung
Tripura Police-i Hokolbar
anepdang Rohingya nunger
pezü sota ayu. Parnok pezü ya
mapa bushia Hyderabad-i oya
aliba mapang pua liasü.

Police temi pua aliba
Rohingya nungertem ya
Mohammad Arab (22), Samia
(20), Ismat Ara (17), aser Isha
(15) ta jangjaogo aser parnok
ajak ya Bangladesh kübok

Cox's Bazar Rohingya camp
nung alir.

Parnok ya Hyderabad nung
oa mapa bushia  inyaktsü
atema Bangladesh nunger ka
teyari agia India-i aita liasü.

Police-i ashiba agi,
Rohingya nungertem yagi
parnok international arrtsü
adentsü atema Abdullah ta sür
nisung ka nem Bangladesh sen
30,000 agüja liasü.

Parnok ya mapa bushia
Hyderabad-i aotsü sentong

Tripura nung Rohingya nunger pezü sota ayu
liasü.

Ken o ashishiba mapang
pua alirtem yagi, camp nung
anguba jang aser pulse tem
yoka sen bendena liasü, ta
ashi.

Bangladesh sen 30,000
bendenba sülen, India-i aitsü
atema parnoki broker nem ya
iba sen agüja liasü.

Police ketdangsürtemi
ashiba agi, pua alirtem dang
maneni ken o ashishitsü atema
parnok okadaki anir aotsü.

N Biren Singh

Team  Player  Type Price 

Kolkata Knight Riders Mitchell Starc Bowler Rs. 24,75,00,000

Sunrisers Hyderabad Pat Cummins All-Rounder Rs 20,50,00,000 

Chennai Super Kings Daryl Mitchell All-Rounder Rs 14,00,00,000 

Punjab Kings Harshal Patel All-Rounder Rs 11,75,00,000 

Royal Challengers Bangalore Alzarri Joseph Bowler Rs 11,50,00,000 

Gujarat Titans  Spencer Johnson Bowler Rs 10,00,00,000 

Chennai Super Kings Sameer Rizvi Batter Rs 8,40,00,000 

Punjab Kings Rilee Rossouw Batter Rs 8,00,00,000 

Gujarat Titans  Shahrukh Khan All-Rounder Rs 7,40,00,000 

Rajasthan Royals Rovman Powell Batter Rs 7,40,00,000 

IPL 2024 Auction: Top Ten Most Expensive Players



TIR YIMYIM, DIMAPUR AMUNGNÜ (SUNDAY) METSÜREMI (MARCH)  10, 2024    BENDANGLI OSANG 77

Jakarta, Metsüremi/March
9 (Agencies): Indonesia kübok
Sumatra asetkong nung
tzümetsüng aruba den anentsüh
aluba sülen nisung 10 süogo aser
nisung 10 samara bushidar, ta
local ketdangsürtemi Honibarnü
metetdaktsü.

Tzünglu kanga sashia
aruba ajanga West Sumatra
province kübok Pesisir Selatan
regency nung tzümetsüng aser
anentsüh lendong agi kongshia
liasü aser nisung 46,000 shi pei
ki toktsü tejenokdak balala
nung jenoka lir.

"Nisung ter tashi asüba
ngutetogo. Asür ana Sutera sub
district kübok Langgai yimtsüng
nung ngutetogo aser Koto XI
Tarusan subdistrict nung nisung

tenet ngutetogo aser Lengayang
subdistrict nunga nisung ka sür
lia ngutetogo," ta Pesisir Selatan
disaster mitigation agency acting
head Doni Yusrizal-i ashi.

Doni-isa, tsüngsang kanga
majungba ajanga samara alir
parnok 10 bushitsü atema
tetsükdaktsü adoker, ta ashi.

"Tanep tashi tzünglu arudar
aser lenmang kar
nokdangatokogo, anungji item
ajanga aotsü atema kanga
tasak," ta Doni-i ashiba den
tzümetsüng ajanga taolen makai
alirtem kümzüktsü asoshi
parnoki rong amshidar.

Kasa sangdong ajangasa,
anentsüh agi ki 14 anenbangogo,
ki 20,000 dak tema metsüngogo
aser apu ti tashi chirepogo.

Indonesia tzümetsüng aser anentsüh lendong nung nisung 10 asü PELABA LEMSATEPER
Onoki teti meima aliba ojala asür

Tsüktinukla Jamir (Molungkimong) 1st
March 2024 anogo nung iba alima
nungi piladang kija, kibong aser lokti
balala shirnokisa pei taküm, nübu,
sarasadem aser rongsen agi ozü
mangyim jashi nung alidang
yaritepogo nenok ajak dang pelaba
metetdaktsür. Oda ozüi nenok dangi
tsüngdong aruaki meshitetaka asen
teyanglur takarsang Tsüngremi nenok
taküm aser kibong moajang ta ozü
sarasadem.

~ Temeim Chirnurtem,
Semchirsemnur,

Anükapang aser Kinungertem

Aso: 10/11/1941
Asü: 01/03/2024

Washington, Metsüremi/
March 9 (Agencies): United
States Navy rong aser
tayimtsütemi, temerem tzüyim
temeket nung Yemen nung Iran-
i teyari agütsüba Houthi teloki
yokba drone 15 khazüka
yokogo.

US military's Central
Command (CENTCOM)-i
Honibarnü sangdong ka ajanga
ashiba agi, US-i aniba telok yagi,
Temerem tzüyim aser Gulf of
Aden nung anepdang 4 nungi
6:30 ako tsüngda Iran-i teyari
agütsüba Houthi teloki tesem
balala amakba atema telangzüba
agüja liasü.

Uncrewed aerial vehicles
(UAVs) tem ya iba tesem nung
shishilemba dang amshiba rong,
US navy aser parnok den
sendaktepa aliba linüktem
indang rong asoshi lendong lir,
ta military-i X ajanga ashi.

"Tzüyim nung kecha
tetsükdaktsü makai sasadema
inyaksangshitsü aser
international tzüyimtem
tekümzükba kübok toktsütsü
atema item jenjangtem agiogo,"
ta military-isa metetdaktsü.

Houthi telok indang military
otongdar Yahya Saree-i
Honibarnü ashiba agi, par teloki
military operation ana
ayongzüka agiogo. Mezüngbuba
nung parnoki Gulf of Aden nung
US indang bulk carrier Propel
Fortune maka liasü.

Tanabuba operation nung
Temerem tzüyim aser Gulf of
Aden nung parnoki drone 37
amshia US military destroyer
tem maka liasü, ta otongdar
yagisa metetdaktsü.

Iba hopta Gulf of Aden nung
Houthi teloki missile amshia
shishilembadang amshiba
rongtem amakba mapang
nisung asem tashi tepsetogo, ta
US military-i ashi.

Houthi teloki Israel aser
Gaza na rara dak sendakba
nung kanga dang mazüngi

amshiba tzü lenmang nung
rongtem amak tenzükba sülen
tang mezüngbuba nisung asüba
osang sangdongogo.

Bodhbarnü Liberian meyong
Barbados wako songer aliba
True Confidence amakba
indang Houthi puri nangzükogo.
Iba rong ya Yemen kübok port
of Aden nungi nautical miles 50
(93km) pilar liasü.

US-i anir linük ishikati 2023
küm December ita nungi Houthi
puri rong balala amakba
nokdangtsü meranga arudar. US
nunger sepaitemisa Yemen nung
Houthi pur prangbong injang
aser hadir balala bendena ayuba
tesem makogo, kong
Brehostibarnü truck-mounted
antiship missiles tem raksatsüba
densema lir.

US aser British nunger
sepaitemi Houthi pur
tamendakdak balala maka
aruaka, iba telok tashi majemi
maneni shishilembadang
amshiba rong aser military
rongtem maka arudar. Houthi
pur yagi yemen nung tesem
timbaka amokbanger lir.

Houthi teloki tawa amakba
rongtem rongnung fertilizer
bena aliba rong, Rubymar
amakba densema lir, koba
anogo aika tzüyim nung
yimzüba sülen Honbarnü
angumeko iogo. Parnokisa
USD million aika alang US
nunger  indang drone-a ka
khazüka yokogo.

Yemen nung amenoker
aliba Houthi telok yagi taoba
küm November ita tom nungi
shishilembadang amshiba
rongtem missile aser drone tem
amshia maka arudar aser iba
ajanga alima ajunga nung
shishilembaba nung kongshiogo.
Houthi pur inyakyim ajanga
shishilembartemi Africa adena
lenmang talangba amshi
tenzükogo, koba parnok asoshi
takoksa lir, kechiyong iba
lenmang ya talangba lir.

US-i aniba teloki Houthi pur
indang drone 15 raksatsü

Padang Pariaman regency
nung Brehostibar aser
Hokolbarnü tzünglu kanga
sashia aruba ajanga ayongtem
moshia ayim aser iba ajanga
tzümetsüng aser anentsüh
lendong adokdakja nisung asem
taküm samaogo, ta local disaster
mitigation agency-i
metetdaktsü.

Tzüngluruwa mapang
Indonesia nung anentsüh kanga
bulua alur aser arem leprepa
aoba ajanga iba timtem tali
kümogo.

December ita-a Sumatra
nung Toba awatsüng anasa hotel
ka raksatsüba aser ki aika
anentsüh agi anenbangba den
aponger aoba sülen nisung asem
tashi taküm sama liasü.

West Sumatra, Indonesia kübok Padang Pariaman Regency anentsü aser tzümetsüng agi
konshiba sülen tekümzükertemi lendong nung asürtem indang tasümang bushiba noksa
nung angur

Stockholm, Metsüremi/
March 9 (Agencies) :
Sweden-i Honibarnü sangdong
ka ajanga, senotsü agi kanga
anünga aliba Palestine
nungertem atema United
Nations agency nem maneni
teyari agütsütsü ta shiogo.
Senotsü intokba aser agency
nung inyakertem kanga junga
asadangba indang jangjaba
sülen mezüng USD million 20
agütsütsü.

UN Relief and Works
Agency for  Palestinian
Refugees (UNRWA) ya Gaza
nung humanitarian agency
tongtiba lir, ajisüaka iba lokti
tentet ya kiralongrar  den
sendaktepa lir ta ashiba sülen
US-i anir tenla agüja aliba
linük balalai senotsü teyari
magütsüi aküm, aser ibayongji
parnok kanga timtema liasü.

Israel-i,  UNRWA nung
inyaker ter dak tema October

7 nü Hamas puri Israel
amakba nung densema liasü ta
ashiba sülen linüktem aikati
UNRWA nem teyari magütsü
aküm aser  item linüktem
rongnung Sweden-a densema
liasü.

Sweden-i Honibarnü ashiba
agi, "sorkari 2024 küm atema
UNRWA nem kronor million
400 agütsütsü lemzüktsüogo.
Tanü telemtetba agiba ya
mezüngbuba kronor million
200 atema liasü."

Teyari maneni agitsü atema
UNRWA-i parnok kübok
inyakertem aser  senotsü
intokba asadangtsü asoshi
mulunga liasü, ta sorkarisa
shisem.

European Commission-i iba
ita tetenzüklen UNRWA nem
euro million 50 agütsütsü ta
ashiba sülen tang Sweden-ia
iba jenjang agiogo.

Hokolbarnü Canada-ia

UNRWA nem teyari magütsüi
anena aliba lapoktsüogo ta
sangdonga liasü.

"Iba agency tasür dang lir,"
ta UNRWA tekolakba Philippe
Lazzarini-i Swiss broadcaster
RTS den sensaksemba mapang
ashi, koba Honibarnü saya
liasü.

Gaza nung UNRWA-i anir
nüburtem nem teyari agüja
arudar. Coordination of
Humanitarian Affairs UN
Office-i taoba ita ashiba agi,
Gaza nung nisung million
tesadang ka aya-tzür  agi
meneper lir.

Israel-i ali ajanga Gaza-i
humanitarian bener yoktsü
khenyongi memelar aser iba
ajanga US aser tanga linüktemi
tayimtsü amala tanga lenmang
ajanga Gaza nung alirtem nem
teyari agüja arudar.

US, Jordan, United Arab
Emirates aser Egypt nungeri
iba amala jenjang agiba ya aid
agencies temi aija arudar,
kechiyong iba inyakyim nung
senotsü aika intoker  aser
inyakyim tapet masü,  ta
parnoki ashir.

UNRWA-i ashiba agi,
Israel nunger ketdangsürtemi
January 23 nü nungi tang tashi
Gaza Strip anütoktip leni teyari
bener yoktsü memelar.

Israel aser Hamas na rara
tenzükba sülen Palestine
nunger 30,960 shi süogo aser
nisung 72,524 yiruogo.

Sweden-i UNRWA nem maneni teyari agütsütsü

Metsüremi/March 9, 2024
(Agencies): National Games
gold medallist Parvej Khan ya
Honibarnü United States nung
NCAA Championships nung
track event ka nung final
tongtetba mezüngbuba asayar
kümogo. Iba asayamung ya
alima nung collegiate
competitions tulutiba lir aser pa
tebur  one-mile event nung
asayatsü.

One-mile preliminary run
nung Khan-i alizüng minute 3
second 57.126 nung tongteta pa
tasembuba jenjang nung liasü
aser pa NCAA Indoor Track
and Field Championships final-
i iogo.

Arishi küm 19 tain asayar
ya University of Florida nungi
asaya liasü, kechiyong pa iba
college nung taoba küm
scholarship nguogo.

Khan shiba Haryana kübok
Mewat nung aluyimer kibong
ka nung lir, pai 2022 National
Games nung 1500m asaya
nung gold medal nguogo.

Ajisüaka mile run ya India
nunger asayartemi kangabo

bulua masayar aser Olympic o
World Championships nunga
masayar.

Tang tashi nung India nunger
asayar asemi NCAA
championships nung gold medal
ngua lir. Tejaswin Shankar
(2018 aser 2022 in high jump),
Mohinder Singh Gill (triple jump)
aser Vikas Gowda (2006 discus
throw) nungeri iba asayamung
nung gold medal nguogo.

Khan-i, 2019 küm
Mangalagiri, Andhra Pradesh
nung U-16 Nationals asayaba
mapang 800m asemtepba nung
gold medal angu aser taruba
küm Khelo India Youth Games
(U-18) nunga kasa asaya nung
gold angu aser iba sülen 2021
küm Warrangal nung National
Open Championships asayaba
mapang 1500m race nung gold
ngua liasü, koba senior jenjang
nung pa asoshi mezüngbuba
takok liasü.

Paisa, National Inter-State
Senior  Athletics
Championships nunga 1500m
asemtepba nung silver medal
nguogo.

Parvej Khan NCAA One-mile Event Final nung asayatsü

Kohima, Metsüremi/March
9 (TYO): Kohima district
Government High School
(GHS)/ Government Higher
Secondary Secondary School
(GHSS) anogo ka asayamung
March 8 nü D Khel Ground
Kohima nung asayaogo.

Iba asayamung ya District
Education Office (DEO),
Kohima-i ayongzüka asayaogo.
Ajak senteper iba asayamung
nung GHS/GHSS 16 nungi
asayar 180-i shilem agia liasü.

Iba asayamung nung takok
angurtem taruba inter- district
GHSS/GHS asayamung nung
district tenüng nungi shilem
agitsü, koba March 14 aser 15
nü Kohima nung asayatsü lir.

Asayamung lapokba
sentong nung o jembiba

mapang District Education
Officer (DEO) Kohima Emilo
Patton-i, education ya
angazükba inyakyim ka lir aser
taküm nung lenla ajak nungi
angazüktettsü, ta ashi. Laisa,
saisapong ya kaketshir ka
taküm nung kanga dang
tongtibang shilem ka kümogo, ta
shisem.

Emilo Patton-i kaketshirtem
dang saisapong ajanga kaketshir
ka lenla ajak nungi renloka aotsü
atema teyari agütsür anungji iba
ya sentoka metoktsütettsü, ta
ashi.

Patton-i ashiba agi,
asayamung ya nisung taküm ka
nung kanga tongtibang lir,
kechiyong iba ajanga
südoksünemtsü atema maongka
tajung agütsür. Maneni lai

saisapong ajanga tajangzük
balala agütsüba indang
kaketshirtem den lemsatepa
liasü.

Ano lai, asayamung nung
shilem agirtem dang saisapong
jenjang (value) angatettsü aser
parnok taküm nung saisapong
luyim nung takok nguyonga
aotsü atema parnok sempet
sayatsü ajungshia liasü.

Iba sentong ya ADEO,
Kohima Patricia Vizo lenisüba
nung agi aser laisa takokertem
nem sempet agüja liasü.

Maneni sentong nung PET,
GHS Rusoma Thepfusetuo-i
Tsüngrem temaotsü meshizüka
sarasadem aser Neilazetuo PET,
Dr N Kire, GHSS Kohima-i
achaayanga asayartem
tenangzüktepba agia liasü.

Kohima district GHS/ GHSS asayamung agiogo

 "Ajemalubaji tashimait temaitsü masü."

B I L E M D A N G A N G

Kohima district Government High School (GHS)/ Government Higher Secondary Secondary
School (GHSS) anogo ka asayamung alidang tangokba noksa angur.

Metsüremi/March 9, 2024
(Agencies): Defending
champion Elena Rybakina
temang majungba ajanga Indian
Wells nung la mezüngbuba
asayatsü lia iba asayamung
nung shilem magitsü telemtetba
agiogo, ta asayamung
ayongertemi Hokolbarnü
metetdaktsü.

"Kanga dang jashiseta ni iba
asayamung nung shilem magitsü
telemtetba agiba sangdonger. Ni
gastrointestinal tebilemtsü aliba
ajanga taküm Indian Wells
asayamung nung shilem
magitettsü," ta lai ashi.

"Kü den kanga junga
sendaktepa alirtemi iba
asayamung ya ni atema koda
tongtibang aser ni taküma iba
asayamung nung shilem agitsü
jangra liasü, aji jangja lir.

"Ni pusemtsü aruba fan tem
ajak dang kanga pelar aser ni
masayatetba atema tai tokang.

"Ni anisüngzüka taneptsü
bushitsü, ajita asünungdang ni
tanaben kü fan tem atema
maneni asayatettsü," ta
Rybakina-i ashi.

Arishi küm 24 tain Russia
nung asola Kazakhstan nungi
asayar yagi 2022 küm
Wimbledon kokogo aser la tang
world ranking nung jenjang
pezübuba nung lir.

Kija asaya nung la melena
US tsür lucky loser Kayla Day
shimogo.

Elena Rybakina Indian Wells
Open nung masayatsü

New Delhi, Metsüremi/
March 9 (Agencies):
Honibarnü Dharamsala nung
India aser England na
tatembangbuba aser pongububa
Test asaya India-i innings ka
aser run 64 agi kokogo.

Off-spinner Ravichandran
Ashwin shiba Test asaya 100buba
asaya liasü, pai kanga junga asaya
wicket pongu tashi agiogo.

Kasa mapang nung England
nunger asayar tejen James
Anderson-ia Honibarnü
mezüngbuba session nung
wicket ka agia Test asaya nung

wicket 700 agiogo. Pa iba
alizüng tongtetba asayar
tasembuba kümogo.

Honibarnü Ashwin-i run 77
agütsür wicket 5 agia England
team nem run 195 dang
yaludaktsüba nung teyari tulu
agüja liasü.

Test pongububa masaya
tsüngda India-i iba asayamung
kokatoker liasü saka India team
asoshi iba asaya ya World Test
Championship points atema
kanga tongtibang liasü.

England nunger asayartem
rongnungi Joe Root-i dang junga

asayatet aser pai ball 128 nung
run 84 yanglua liasü.

Honibarnü mezüngbuba
session nung India team run 259
agi timba liasü. Mezüngbuba
anogo mezüngbuba innings nung
England team-i run 218 dang
yanglu aser India-i meyiper
asayar ajak out sür run 477
yanglu.

Iba asaya ya England nunger
asayar Jonny Baristow atema-
a Ashwin ama test 100buba
liasü, ajisüaka pai junga
masayateti ball 31 nung run 39
dang yangluteta liasü.

Ind vs Eng: India-i asayamung 4-1 agi kokogo

Kazakhstan nungi taoba
Wimbledon champion ya iba
asayamung nung Argentina tsür
Nadia Podoroska den asayatsü
liasü.

Rybakina, shibai taoba küm
final nung Aryna Sabalenka
koka liasü, lai taküma
asayamung anabo kokogo. Lai
Brisbane aser Abu Dhabi nung
takok nguogo. Ajisüaka taoba ita
la gastrointestinal tebilemtsü
adokba ajanga Dubai nung
quarter-final nung
masayatettsüsa aküm.

Iba asayamung nung 2021
champion Paula Badosa-a
yiruba ajanga Brehostibarnü
asayamung nung shilem
magitettsüsa aküm.

Maneni tebur kija asaya
nunga iba asayamung asemben
tashi koker alisang Rafa Nadal-
a temang manemba ajanga
masayatettsüsa aküm.

Elena Rybakina

Honibarnü Dharamsala nung India aser England na tatembangbuba aser pongububa Test
asayar, India-i inning ka aser run 64 agi koka takok marok amer tangokba noksa angur.

